
leur fuyte. Ils inuitent le Pere de fuyr auec eux:
mais il eft retenu par les li€s de la Charité, il
s'oublie de foi-mefme, & il ne penfe qu'au falut du
prochain. Son zele le portoit, & le faifoit courir par
tout: foit pour donner 1’abfolution aux Chreftiens,
qu’il auoit au rencontre; foit pour chercher dans les
cabanes toutes en feu, des enfans, des malades, &
des catechumenes, fur lefquels il refpandoit les eaux
du Saint Baptefme, au milieu de ces lammes. Son
cceur ne brufloit d’autre feu, que de I’amour de Dieu.

Ce fut dans ces employs de Saincteté, qu’il fe vit
accueilly de la mort, qu’il enuifageoit fans la craindre
n'y fans reculer [30] d’vn feul pas. Vn coup de fufil
le perga d’vne balle, vn peu au deffous de la poitrine:
vne autre balle, du mefme coup, luy déchira le petit
ventre, & luy donna dans vne cuiffe, dont il fut ter-
rafsé. Mais fon courage n’en fut pas abbatu. Le
barbare qui auoit fait ce coup, le defpoiiilla de fa
fotane, & le laiffa nageant dedans fon fang, afin de
fuiure les autres fugitifs.

Ce bon Pere, fort peu de temps apres, fut veu
ioindre les mains, faifant quelque priere. Puis tour-
nant la tefte ¢a & 13, il apperceut a dix ou douze pas
de foy, vn pauure Moribond, qui venoit auffi bien
que luy, de receuoir le coup de la mort, mais qui
auoit encore quelques reftes de vie. L’amour de
Dieu & le zele des Ames, eft encore plus fort que la
mort. Il fe met & genouxsy puis ayant fait quelque
priere, il {fe leue auec peine, & fe porte le mieux
qu’il peut vers cét agonizant, pour 1'aflifter 2 bien
mourir. Iln’auoit pas fait trois ou quatre demarches,
qu’il retombe encor affez rudement. Il fe leue
pour la feconde fois, & fe met encore a genoux, &



